
 аДминистрациялъул ишал

Р А С П О Р Я Ж Е Н И Е

ГЛАВЫ МО «ШАМИЛЬСКИЙ  РАЙОН» РЕСПУБЛИКИ ДАГЕСТАН

с.Хебда

      от 11 января 2018 г.                № 02-р-од 

О создании комиссии по муниципальным, земельным и имущественным отношениям

В целях урегулирования земельных и имущест-венных споров и разногласии на 
территории района:

1.создать при администрации района комиссию по муниципальным, земельным и 
имущественным отношением (приложение 1).

2.утвердить прилагаемый состав комиссии.
3.утвердить прилагаемое Положение о Комиссии.
4.Контроль за исполнением настоящего распоря-жения возложить на зам. главы мо 

«шамильский район» махачева м.м.
5.опубликовать распоряжение в газете «Единство».

Глава МО  «Шамильский район»   М.Гасанов

Приложение №1 к распоряжению главы администрации района  
11.01.2018 г. № 02-р-од

СОСТАВ  КОМИССИИ ПО МУНИЦИПАЛЬНЫМ, ЗЕМЕЛЬНЫМ
И ИМУЩЕСТВЕННЫМ ОТНОШНИЯМ

махачев м.м. – зам. главы администрации мо «шамильский район», председатель 
Комиссии;
Гитиномагомедов о.а. - ученый арабист. с.ругельда

Члены Комиссии:

1. Бутаев Г.и.- начальник отдела экономики,земельных и имущественных 
отношений, секретарь Комиссии.
2. ибрагимхалилов и.м.. – директор Кцсон мо «шамильский район».
3. махмудов а.а. – гл.спец.по юридическим вопросам администрации мо 
«шамильский район».
4. иманалиев ш.ш. - кадастровый инженер мо «шамильский район».
5. асхабов м.м. – председатель совета ветеранов. 
6. Гамзатов Г.с-ведущий специалист отдела экономики,земельных и имущественных 
отношений
7. Главы сельских поселений – по согласованию.

Районалъул идарабазул 
нухмалъулел ракIарараб данделъи 
тIобитIана араб талат къоялъ 
райадминистрациялда. 

Гьоркьор лъезе росарал суалалги 
рехсон, данделъи рагьана ва нухда 
бачана районалъул бетIер мухIамад 
ХIасановас. Гьесго гIатIидаб баян 
кьуна араб соналда районалда гьару-
рал хIалтIаби абураб гьоркьор лъезе 
росарал тIоцебесеб суалалда тIасан.

- араб соналда  цо къадаралъулаб 
хIалтIи гьабуна нилъер райо налда 
гIадамазул гIумру-яшав лъикI лъи-
забиялда хурхун районалъул бюд же-
талъул ресаздасан ва инвесторазул 
квербакъиялдалъун.

нилъеда киназдаго лъала, араб 
соналда нилъеца дандчIваял тIори-
тIана районалъул жамагIатазулгун, 
гIуцIана районалъул социалияб кар-
та, лъазаруна гIузраби, къалмиде ро-
сана гьаризесел хIалтIаби. 

Гьединго сияхI гьабуна щибаб 
росулъа ресалда ругелщинал гIа да-
мазул, гIуцIана хIажалъи ккаралъе 
кумекалъе рахъине хIадурарал гIо-
лохъабазул къокъабиги. 

ХIалтIи гьабизе ккани, гьелъие 
киса ругониги сурсатал ратизе кко-
ла.  Гьединлъидал, налогал ра кIа -
рия лъул суал, нилъеда цебе чIа-
рал масъалабазул аслияблъун бу-
кIанин абизе бегьула. Гьебги ни-
лъе ца 108 проценталъ тIубана. 
ро   са базул бегавулзабазул, на ло га-
зулаб хъулухъалъул ва рай ад ми-
нистрациялъул аппарата лъул ца-
дахъ рекъараб хIалтIул хIасилалда  
бажарана 65 миллионгин 849,1 
азарго  гъурущ  налогал ракIаризе. 
Гье  бин абуни 2016 соналда данде 
ккун  10 миллион гъурущалъ цIи-
кIкIун буго. нилъерго доходал цIи-
кIкIани, районалда гьабулеб хIалтIи 
цебе бачинеги ресал рукIуна.

Гьедин, араб соналда 1,5 миллион 
гъурущ гIарацги биччан, капиталияб 
ремонт гьабуна  микьигьориб шко-
лалда, гьединго школалда тIаде рана 
классазе рукъзал.

600 азарго гъурущ гIарацги би-
ччан ремонт гьабуна Гьандихъ шко-

лалъе. Хисана гордал, къачIана са-
нузел, ремонт гьабуна кательнялъе.

ГьентIа ясли-ахалъул минаялъе 
гьабуна 300 азарго гъурущги биччан 
ремонталъулал хIалтIаби. Дагъбаш 
росдал администрациялъул мина 
къачIана. Гьениб харж гьабуна 300 
азарго гъурущ.

400 азарго гъурущги биччан гьа-
буна ХIебда мини-футболалъул май-
дан. Гьал гIагарал къоязда гьеб рагьизе 
буго. Гьединго мини-фут бо лалъул май-
дан лъуна могьохъ ро сулъги.

 цIакъго тату хвараб хIалалда бу-
кIана районалда бищун кIудияздасан 
цояблъун кколеб Бакълъухъ шко-
лалъул чердак. Гьеб хисизе би чча-
на 250 азарго гъурущ гIарац ва жа-
къа къоялде гьеб хисиялъул хIал-
тIаби рагIалде рахъунел руго.тIо-

гьохъ школалъул азбаралда ва пло-
щадкаялда лъуна асфальт.

районалъул 13 росабазул ра кьа-
зул  разграниченияби ва ПЗЗял гьа-
ризе биччана 2 миллионалде гIагарун 
гIарац.

мусрухъе нухалъул капиталияб 
ремонт гьабуна. могьохъ, Къваниб 
росабалъе нухазе капиталияб ремонт 
араб соналда бащдаб гьабун, исана 
тIолго лъугIизабизе буго.

цIияб нух бахъана тIаса бакъ-
лъухъе. инвесторазул сур са таз-
да лъун хъил тIуна ракьуб, Гьо-
локь,тIидиб нухазда. ГIатIид гьарун 
къа чIана ГьентIа,мачIаде нухал. 

лъеберго миллионалдаса цIи-
кIкIун гъурущ тIад харжги гьабун цо 
инвесторас спортивияб комплекс ба-
леб буго Гъоркьа Бакълъухъ росулъ.

Гьединго футболалъул майдан 
лъолеб буго тIелекь росулъги. ХIебда 
росулъ лъуна рахьдалал нигIматал 
гьарулеб цех, ГIасаб росулъ бана пи-
щеблокалъе мина.

Дица гьанир рехсаралги рехсе-
чIого гьоркьор хутIаралги районалда 
гьарурал хIалтIабазул сияхI кIу-
дияб буго. Гьеб кинабго буго ни лъер 
халкъалъул гIумру-яшав лъикI-
лъиялъе гьабулеб хIалтIи. Гьеб иша-
лъул бугеб кIварги бичIчIун, ракI-
унтун щивав районцояс бутIа лъе зе 
ккела район цебетIезабиялъе гьа-
бу леб хIалтIулъ. Гьабулеб лъикIаб 
ишалъе квербакъизе районалъул нух-

малъулелги кидаго хIадурун ру го.
араб соналда минабазул ва ра-

кьазул зеленкаби гьариялъул хIа   -
силал  абураб кIиабилеб суа лал да 
тIасан гIатIидаб баян кьу на рай-
администрациялъул эконо ми  кияб 
от делалъул нухмалъулев ХIа жи-
мурад Бутаевас. Гьес би цана зе лен-
каби гьариялъе респуб ли ка я лъул 
тIалъиялъ кьолеб кIва ра лъул ги, рес-
публикаялъул тIа лъиялъ райо налда 
тIад лъураб план бу кIи налъулги.

 цересел соназда данде ккун 
гьеб хIалтIи араб соналда квеш ин-
чIолъиялъулги бицун, гьес загьир 
гьабуна ракьул зеленкаби гьари 73 
проценталъ ва минабазул зеленкаби 
43 проценталъ гурони план тIубан 
бажаричIин абураб пикруги.

Гьесго бицана хIалтIухъабазул 
харжал банкалъул «мир» картаялде 
рехиялъе гьабулеб хIалтIулги.

 ХIебда росдал бегавул мухIамад 
мухIамадовас бицана районалъул 
идарабазда хIалтIулел гIадамаз лъа-
дахъ ва мусоралъухъ 77,5 азарго 
гъурущ гIарац бакIариялъул. Гье-
нибго гIатIидго баян кьуна  щи баб 
идараялдаса кигIан гIарац бачIа ра-
бали, сунде гьеб харж гьабураб ва чан 
гъурущ гъоркь хутIарабалиги.

цогиги росдал бегавулас рех сана 
араб соналда  инвесторазул, райо-
налъул ва росдал бюджеталдасан  гIа-
рац кьун гьарурал хIалтIабиги.

Газетазулгун журналазе под писка 
гьабиялъул бицараб букIана почалъул 
отделениялъул хIалтIухъан рамазан 
рамазановасул кIалъай. Гьес бицана 
гьаб соналъе газетал хъваялъул план 
121 проценталъ тIу бан букIиналъул.

Гьенибго борхана района лъул «цо-
лъи» газеталъе под пис ка гьа би ялъул 
суалги. райо на лъул бе тIе рас идарабазул 
нухма лъу лез дехун ва почалъул хIал тIу-
хъан р.ра ма за новасдехун хитIаб гьа бун 
абуна нилъерго районалъул газеталъе 
под  писка гьабиялде цIикIкIун кIвар кье-
зе ккелилан. 

ахиралдаги данделъиялда бор-
хана марталда тIоритIизе ругел ри-
щиязул ва гьел рищиязде хIадур-
лъиялъе гьабулеб хIалтIул суалги.

МухIамад ГIУМАРАСХIАБОВ

«Кинабго буго нилъер халкъалъул гIумру-
яшав лъикIлъиялъе гьабулеб хIалтIи…»

МухIамад ХIАСАнОВ:

 росаБалъЕ саПар

Араб рузман къоялъ   района-
лъул нухмалъулез сапар бухьана 
райцентралдаса бищун рикIкIада  
ва борхалъуда бугеб Дагъбаш 
росулъе.

Дагъбаш росдал депутатазул сес-
сияги  тIобитIизе, росдал бетIерасул  
араб соналда гьабураб хIалтIул хIисаб 
кьеялъухъги  гIенеккизе  районалъул 
бетIер мухIамад ХIасановгун ца-
дахъ Дагъбашалде щвана рай соб -
раниялъул председатель мухIа ма-
дамин Хизроевги.

Росулъе нухал

ГIумруялда жанив тIоцеве Дагъ-
башалде щолев дида гьенире ругел 
нухал рихьидал ракIалде щвана  
квешаб бихьун гурого лъикIалъул  
къимат лъаларин абураб нилъер 
умумузул аби. тIад тракторалъул 
нус биччан рацIцIун ратаниги, ру-
гьунав гурев чиясе машина бачине 
хIинкъарал, цIакъго чIедерал, дан-
де машина ккани нух кьезецин 
бакI го гьечIел ратана. араб соналда 
районалъул жамагIатазулгун данд-
чIваял гьарулаго районалъул  нух-
малъулелгун цадахъ тIолгоязде гIа-
гарун росабалъе щваниги, гьединал, 
чара гьечIого гIатIид гьаризе нухал 
цониги росулъе ратун рукIинчIин 
абизе бегьула.

нухал гьединал рукIиналъгIаги 
батила, Дагъбаш росдал бегавул 
ГIу мархIажи ХIайбулаевас нижеда 
дандчIвай гьабизе ракьуб росулъе 
щолеб бакIалде уаЗ автомашинагун 
чи витIун вачIун вукIаравги. 

ГIумру-яшав

росулъе щвейгун,росдал бега ву лас 
ва гьесул заместителас данд чIвайги 
гьабун, гьелгун цадахъ райо налъул 
бетIер росдал школалде щвана. 

 росдада тIадго кIкIуй бетиладахъ 
ракарал  пучдулги, щибаб азбаралда 
гIадин цIул бичIулел, бичIараб нахъе 
гIуцIулел гIадамалги, бокьазухъа ба-
хъун щибаб рукъалда цебе гохI гьабун 
бараб ракул гъуналги  рихьи дал, ра-
кIалде ккана гьале доб унго-унгояб 
магIарул росуйин абураб пик руги.

амма гьелдаго цадахъ, росу 
гьитIинаб бугониги, бихьулеб букIана 
тадбиралда росулъ хIалтIи гIуцIулеб 
букIинги. нухасан школалде унаго 
бер щвана берцинго бараб ицц-къул-
гIаялде, дагьабго добегIан бараб бо-
цIи гьекъолеб ицц, аскIобго росдал 
баня гьабизелъун бараб рукъги.

школалъул директор имагъазали 
ХIайбулаевасул рагIабазда рекъон 
школалда цIалулев кинавниги 37 
цIалдохъан ва гьезие дарс кьолев 6 
мугIалимги  рагIула. Гьесго бицана 
байбихьул классазул, тарихалъул ва 
къватIисел улкабазул мацIалъул дар-
сие мугIалимал хIажат рукIиналъул.

районалъул бетIерасда гьарана 
компьютеразул классалъе ва шко-
лалъул библиотекаялъе ремонт гьа-
биялъе гIарцулаб кумек.

Росулъ гьарурал хIалтIаби, 
бегавуласул хIисабкьей…

 рузманалдаса хадуб ахIана росдал 
депутатазул  сессия. росдал бегавул  
ГIумархIажи ХIайбулаевас хIисаб 
кьу на араб соналда росулъ гьабураб 
хIалтIул, бицана гьаб соналъе гьабизе 
хIисабалде босаралъулги.

- араб соналда росдал ад ми  нист-
рациялъул бюджеталъе би чча раб ва са-
хаватал росуцоязул ку ме калдалъун цо 

къадаралъулаб хIал тIи гьабуна росулъ. 
ремонт гьа буна администрациялъул 
ми ная лъе. Гьелъие районалъул адми-
нистрациялдаса биччан букIана 300 
азарго гъурущ. 

800 метра халалъуда росулъе ба-
чана лъим, бана кIиго ицц-къул гIа. 
Гьеб лъим нухазде чваххун, цIер къан  
гIадамазе рилъине  ва машина ба чи-
налъе квал-квал букIу наредахъ 200 
мет раялда гьабуна ка нализацияги. 

нухазда бугеб ахIвал-хIалги хIи-
сабалде босун, босана гьитIинаб Дт 
75 трактор, 200 азарго гъурущги 
тIад харж гьабун къачIана росулъго 

букIараб с170 тракторги. рии-хасел 
батIалъи гьечIого нухда тракторалда 
хIалтIизе къотIи-къайги гьабун тана 
чи. Гьесиеги щибаб моцIрое  10 азарго 
гъурущ харж чIчIезабуна. 

росдал бюджеталъе биччараб да-
гьабго гIарцуде щибго гьабун бажа-
рилароан сахаватал районцоязул ку-
мек букIинчIебани. 

араб соналда росулъ ругел, ша-
гьаразда ругел ва россиялъул ша-
гьаразда гIумру гьабун ругел росуцояз  
росулъ гьаризесел хIалтIабазе кьуна 
кинабниги цо миллионгин 750 азарго 
гъурущ гIарац.

Щибаб гъурущ сунде хIал тIи-
забурабали лъазелъун хIисаб кьураб 
хъвай-хъвагIай росдал мажгиталда 
нуцIида чIвана. жиндица кьураб 
гIарцуде хIакъикъаталдаги гьабулеб 
хIалтIи бихьиялъги батила гьедигIан 
гIарац бакIарарабги.

росулъе рачIунел нухазда гIемер 
гьаруна субботникал. субботникал 
лъазаруна росулъги. моцIрое кIиго 
нухалъ росулъа къватIибе баччула 
мусор. Буго гьелъиеги сверунги къан 
гьабураб хасаб бакIги, мухьги кьун, 
мусор росулъа къватIибе баччизе ви-
хьизавурав хасав чиги.

 налогазул рахъ бицанани, гьебги 
нижеца араб соналда 102 проценталъ 
тIубана.

районалъул бетIерасул тIад-
къаял  да рекъон росулъ бугебщинаб 
ра   кьалъул гьабуна инвентаризация.

росдал администрациялда ас-
кIоб  го балеб буго росдал рукъ, гьебги 
исана бан лъугIизабизе ракIалда буго.

 росулъ буго школалде унареб 
ригьалъул кинабниги 43 лъимер. 
Гьебги хIисабалде босун исана ясли-
ахалъе проект гьабизе ракIалда буго.

лъикIаб гьечIеб хIал буго ро-
сулъе бачIунеб токалъул мухъалъул, 
гьединго росулъ жаниб бугелъулги. 
районалъул киса-кибего гIадин гIо-
ларо токалъул къуват, гьелда тIадеги 
къо гьоркьоб бахъун свинабула ток. 
Гьале жакъаги ток гьечIо.

 Гьаб захIматал шартIазда гIумру 
гьабун ругел росуцоязе бигьалъаби 
гIуцIиялъе ният-къасдалда гьаб 
хIал тIи тIаде босарав дунгоги вуго. 
Гье лъие районалъул нухмалъулезул,  
росдал жамагIаталъул кумек-квер-
чIвайги аллагьасул квербакъиги щве -
лилан хьулги буго.

 

Росдал бегавуласул 
хIалтIуе къимат кьей

росулъ гьарурал хIалтIабазе ва 
бе гавуласул хIаракаталъе лъикIаб 
къиматги кьолаго районалъул бетIер 
мухIамад ХIасановас загьир гьабуна 
ГIумархIажи ХIайбулаев хIалтIи 
нух да бачине лъалел, бажари бугел 
бегавулзабазул цояв вугилан абураб 
пикруги.

 исана нужер росулъе рачIунеб 
нухда кьо  базе хIисабалде босун бу-
го. Гьединго чара гьеч1о 1,5 кило-
метралда  ракьуб росу таралдаса гIу-
рухъе щвезегIан бугеб нух гIатIид 
гьабичIогоги.

ремонт гьабизе буго школалда 
жанибги, гьелъиеги районалъул бюд-
жеталдасан квербакъизе буго.

токалъул масъала, гьеб буго 
мугI  рузул районазда бищунго захI-
ма тал суалаздасан цояблъун. Гьеб 
су ал нилъеца гьаниб бицун ро цIцIу-
неб суалги гуро, амма гIилла гье чIого 
ток свинабиялъул хIужжаби тIа гIи-
нариялъе хIаракат бихъизе буго. 

Гьединго районалъул бе тIе рас 
тIа лаб гьабуна райадминистра ция-
лъул экономикияб отделалъ хIа ду ра-
раб отчеталда рекъон, араб соналда 
районалъул росабалъ  гьаризе кко лел 
рукIарал цогидал хIалтIаби тIу ра ялъул 
хIисабги. районалъул цогидал ро са-
балъго гIадин гьанибги росдал фонд 
гIуцIиялъе районалъул бетIерас кьураб 
гIакълуялъе Дагъбаш росдал бегавулас 
бицана араб со налда росулъ 243 азарго 
гъурущ бакIариялъулги хадубккунги 
гьеб иш билълъанхъизабизе ракIалда 
бу кIиналъулги.

 ахиралдаги кIалъарав росдал 
ветераназул советалъул ва гьединго 
росдал ФаПалъул нухмалъулев Гъа-
зилав мухIамадовас Дагъбаш росдал 
жамагIаталъул рахъалдасан баркала 
загьир гьабуна районалъул бетIерасе 
ва тIаде рачIарал гьалбадерие заманги 
батун, гьаб хасалил заманалда жи-
дехъе рачIиналъухъ. 

МухIамад ГIУМАРАСХIАБОВ

Бегавуласул тадбир, 
мисалияб жамагIат…

Дагъбаш

Росдал бюджеталъе биччараб дагьабго гIарцуде щибго гьабун бажарилароан 
сахаватал росуцоязул кумек букIинчIебани.

наслаБаЗЕ мисалалъЕ

Дагъистаналда къанагIатги 
ватиларо генерал, мухIамад 

ГьитIинович ГIабдуразакъовги гье-
сул ишалги лъаларев чи. шамил 
районалъул щивав чиясулго гIадин, 
дирги рекIелъ чIухIиги рохелги бу-
кIунаан гIадатияв ва гьебго заманалда 
гIакъилав, жиндаса бажарараб кумек 
гIадамазе гьабизе кидаго хIадурав 
пачалихъиявгун жамгIияв хIаракатчи 
нижер районцоявлъун ватиялдаса. 
ра  кIалде кколаан мухIамад ГIабду-
разакъовас республикаялъул тари-
ха лъулъ лъураб бутIа бихьуларев ва 
лъаларев чиги ватиларилан. Гье ди-
гIанги рагьараб щобил тIогьиб пар-
падулеб байрахъгIадаб, лъидасаго 
щибго бахчичIеб букIаралъул гьесул 
гIум руялъул нух. Кин бугониги ге-
не раласул гIумруялъул жеги ни лъее 
рагьичIел тIанчал, цIигьабун гIу цIи-
ялъул хIабургъараб заманаялъ рес -
публикаялъул тIалъиялда лъу  гьун 
букIараб ахIвал-хIал мухI канго за-
гьирлъана мухIамад ГьитIи но ви-
ча сул «о времени и о себе» абураб 
тIехь цIалидал. Дида цебе чIана рагъ-
да эменги хун хутIарав бесдаласул 
къисмат, ресукъаб рагъулал ва ха-
дусел соназ, гIумруялда дандчIвалел 
захIмалъабазда тIасан галабиги тIамун, 
гъваридаб лъайгун гIакълу балагьизе 
тIелекьа гIолилас бухьараб сапар. 

иццал журан чваххулел  лъарал 
гIемериселго гIурухъе щвечIого  чаб-
хилъе къун рилун уна. Гьединабго 
къисмат хъван батула къадаралъ 
гIадамазеги. амма мухIамад Гьи-
тIинович, данде пулеб гьорода гье-
тIизавизе, лъалхъизавизе кIвечIо, 
гье сул иццул байбихьиги гучаб гIор-
гун жубан  мурадалде щвана. Ки-
сангIагидай гьесие киналго квалквалал 
къезаризе къуват щолебан  кколаан, 
ГIабдуразакъовасул гIумруялъул пик-
ру гьабидал. Гьанже гьесул тIехьалъул 
тIанчал регидал, гьениса цIаларалъул 
гъваридго пикру гьабидал, бичIчIулеб 
буго ВатIаналъеги халкъалъеги гIоло 
гIумру кьурав инсул баракаталъ  квер-
чIван, гьесул мисалалъ ру хIалда 
яхI лъун лъугьарав вукIин му хIа-
мад ГьитIинович кIвахI гьечIев хIа-
ракатчилъунги, гьунар тIокIав гIуцIа-
рухъанлъунги, гIадамал хадур цIазе 
гьунар бугев цевехъанлъунги. Кинаб 
ахIвал-хIалалде кканиги, кигIан жа-
вабиял хъулухъазда хIалтIаниги, бор-
халъуде вахунеб сухъмахъалда чанги 
квекIенал цере ратаниги, кидаго ва 
кивго гьев хутIана бахIарчияв инсул 
къад руяб цIаралъе мустахIикъав вас-
лъун.

Дунгоги мугIалимлъун вукIа рав 
чи лъидал, цIалдохъабазе лъай кьеял-
да цадахъго цIалул идара баз  да  жи гар 
бахъула гьезие тар бия кьезеги, цIи-
кIкIаразул хIур мат цIу нараллъун, эбел-
инсул адаб бу геллъун гьел куцазеги. 
ГIабдураза къовасул гIаданлъигун гIа-
къиллъи хIи сабалде босидал бихъулеб 
бу го гьесие тарбиягун лъай тохал му-
гIа лимзабаз кьун гьечIолъи. ГIум-
ру я  лъул бищунго кIудияй мугIа-
лим    лъун, гIаданлъиялъулгун гIа-
къил    лъиллъиялъул кьучI лъурай 
тар  биячIужулъун  эбел, Хъандулай 
йи    кIин бицунеб буго  мухIамадица 
жин дирго тIехъалда. Эбелалъул гьа-
бу леб адабалъухъ балагьунги лъала  
щиб даражаялъул чи гьевали ватIа ва-
хъизе. жиндирго эбелалъул  хIурмат 
цIу нуларесул чияр чагIаздехун яги гьа-
булеб ишалдехун щиб тIалабги жаваб-
чилъигиха букIинеб, кинаб мисал гьес 
сверухъ ругезеги наслабазеги телеб? 

   Хасаб хIеренаб мацIалъ, цIакъго 
адабал рагIабаздалъун сабурго бицу-
неб буго мухIамадица жиндирго тIе-
хьалда эбел гьоркьой рехсанщинаб 
хабар. Гьесул хIалкIолеб буго хъвай-

хъвагIаязулъгицин цIалдолезулги ра-
кIазе асар кьолеб хIалалъ эбелалдехун 
бугеб хIеренлъигун рокьи загьир гьа-
бизе. Дир хIисабалда, гьениб загьир-
лъулеб буго васасул рекIел хIал, 
ххвалие гуреб, унго-унголъунги гIум-
руялъго эбелалдехун гьесул букIараб 
цIакъго цIикIкIараб адабгун хIурмат. 

мухIамад ГьитIиновичасул « о 
времени и о себе» абураб тIехьалъул 
таманал тIамчал кьун руго 1998 
абилеб соналъул май моцIалъ ва цал 
Хачилаевазул нухмалъиялда гъоркь 
яргъид гIуцIараб къокъаялъ ма-
хIачхъалаялъул ленинил цIаралда 
бу геб майданги, Дагъистаналъул хIу-
куматалъул кIалгIаги кверде босиялда 
хурхарал лъугьа-бахъиназе. Гьенирги 
цIалдолезе рагьулел руго цереккун 
халкъалда рагIичIел, информациялъул 
алатаз къватIире кьечIел баянал. Би-
хьулеб буго республикаялъул бутI-
рулги цоял москваялда, цогидал ругеб 
бакIцин бицинчIого рахчун чIараб доб 
сордоялъ киналъулго жавабчилъи 
жин дир гъуждузде бегарав генераласе 
би гьаго букIинчIолъи. ракIалде кко-
ла дол сардалги къоялги  ГIабдураза-
къовасе хутIилин бищунго кIочона-
реллъун ва  рекIелъ рукIун ккурал-
лъун. ЗахIмалъи, къварилъи лъана-
гIан лъадарун къвакIула унго-ун гояв 
чиясулъ бахIарчилъиялъул рухI ги, 
яхIгун намусги. Дол къояз ГIаб ду-
ра закъовасул бакIалда вихха-хо ча  -
рав чи вукIаравани, кIудияб ба лагь 
рещтIинаан Дагъистаналде. Щиб-
го гIайиб гьечIел гIолохъабиги ба-
ла  гьалъукье ккун бесдаллъиги, ма-
гIуги, тушманлъиги цIикIкIинаан 
ни лъер ракьалда.  мухIамад  ГIабду-
разакъовасул гIакълуги сабруги гIуна 
гьеб балагьалдаса Дагъистаналъул 
халкъ цIунизе, нилъер мугIрул ул-
каялда рагъул цIа гьукъизе. Гьеб би-
гьаяб гуреб ахIвал-хIал гьадин ракIалде 
щвезабулеб буго генералас: «Момент 
был очень сложный. При любом раз
витии событий в своей команде я был 
уверен: в случае необходимости огонь 
бы открыли и без санкции прокурора 
и без предупреждения ждали моего 
приказа. Я же считал, что на этот 
крайний самоубийственный шаг я 
пойду , только если толпа пойдет на 
штурм МВД..» аллагьасул цIобалъ 
Хачилаевазул къокъаялъ мВД-ялде 
тIаделъизе къасд гьабичIо. Хадуб 
лъугьанщинаб нилъеда лъала. Гьединго 
лъала доб къоялъ, жиндиего бокьун 
гIарзаги кьун,  ГIабдуразакъов мВД-
ялъул министрасул хъулухъалдаса на-
хъе аравлъиги. 

инсанас щибаб гали тIамула 
яхIалъ малъухъе.  КIалагъоркье чIван 
талавур, хIакъир гьарун жидер каби-
нетал кверде росарал хIакимзаби, 
щибго ккечIеб гIадин, жиде-жидер 
хъулухъги ккун рукIарал бакIазда 

ху тIана. цо кIудияб кIвар кьезесеб 
лъу гьа-бахъинго букIинчIеб гIадин, 
Хачилаевазулгун рекъелцин гьабуна 
гьез. Дандекквеялъул мисалалъ бор-
цуна щибго, ножоцаго пикру гьа бе-
ха гьел хIакимзабазулги ГIабдураза-
къовасулги. Гьеб дандекквеялъулъ 
дида мухIамад вихьула цогидаздаса 
тIадегIанго, бахIарчилъиги, гIа къил-
лъиги, гIаданлъиги цIубарав ун го-
унгояв магIаруласул сипаталда. Гьа-
нибго тIаде жубазе бокьун буго цоги 
пикру- гьаб ахираб 20-25 соналда 
жанив цохIо ГIабдуразакъов гурони, 
жиндиего бокьун гIарзаги кьун хъу-
лухъалдаса нахъе арав хIакимчи дида 
лъаларо. Гьелъги бихьизабулеб буго, 
офицерасул намусалда хIур хъвазе 
тезегIан, хъулухъалдаса инкар гьабизе 
хIадурав инсан мухIамад вукIин. 

ГIумруялъул нух къалмикье ба-
чунаго ГIабдуразакъовас  ракIалде 
щве  зарулел руго жиндирго  гIолохъан-
лъиялъул, комсомолалъул жавабиял 
ишал тIуразарулаго арал сонал.

Дагъистаналъул обком ком со -
молалде вачIинегIан ГIабду ра за  къов 
хIалтIана нилъер райком ком со мо-
лалъул тIоцевесев секретарьлъун. ицц 
бацIцIадаб бугони гьелъул лъим жубан 
лъугьараб лъарги тIокIкIараб букIунин 
абула.  ГIолохъанлъиялдасаго байби-
хьун мухIамадица гьарулел ишал 
рукIана ракIбацIцIадал, сверухъ ругезе 
пайда кьолел. Гьанир дие рехсезе 
бокьун буго мухIамадица тIехьалда 
гъорлъе рачинчIел, амма нижер райо-
налъул халкъалда кIочонареллъун ху-
тIарал, гьесул хIаракатчилъиялъул 
цо-цо хIужжаби. Дол соназ магIа-
рулазул ракIазе къабуллъулароан  
жи дерго ясал цIализе шагьаралде ри-
тIизе.  райком комсомолалъул тIоце-
весев секретарьлъун хIалтIулаго му-
хIамадица щибаб росулъ тIатинарулаан 
пагьмугун лъай бугел ясал. ясазул эбел-
инсуца гьел цIализе ритIизе разилъи 
кьезегIан мухIамадица цо чанго нух 
балаан гьезул рокъобе. магIаруласул 
щулияб рагIиги кьун эбел-инсуда це-
бе гьезул ясазул хадубккунисеб цIа-
лул жавабчилъиги жиндаго тIадеги 
босулаан ГIабдуразакъовас. Гьесул 
магIна-гIин бугеб рагIиялъ мукIур 
гьа рулаан согIал магIарулал, жидерго 
лъимал лъай босизе тIадегIанал цIалул 
идарабазде ритIизе.  Доб заманаялъ 
батIи-батIияб махщалил лъай щварал  
гьел ясал гьанже кIодоэбелалдалъун 
рахъун руго. цо нухалъ гуро рагIараб 
дида дол рикIкIадал, захIматал со-
наз жидер къисмат хисизабизе хIа-
ракат бахъарав ГIабдуразакъовги ада-
балда ракIалде щвезавун, гьанже  тох-
турзабилъун, мугIалимзабилъун ва 
цо ги халкъалъе хIажатаб бутIаялда 
хIалтIулел руччабаз, гьесул гIакъилал 
малъа-хъваязухъ ракI-ракIалъулаб 
бар   кала кьолеб. 

Комсомолалъул юбилеялъул къо -
яз, гIолилазул кIудияб къокъа ги гIу-
цIун, КьилимагIарде сапа ралъ ра-
хъу неб гIадат ургъана му хIа  мадица 
районалда хIалтIулаго. Куль ту рая-
лъул хIаракатчагIаздаса спорт сме наз-
даса ва цогидал гIоло хъанал ак ти вис-
таздаса гIуцIарал къо къабигун  са парал 
рухьулаан ма ду гьалихъ ругел райо наз-
деги. Гьединалго вацлъиялъулал данд-
чIваял тIоритIизелъун, гьелго райо-
назул гIолилал гьоболлъухъ ахIулаан 
ни жехъегоги. ГIабдуразакъовасул нух  -
малъиялда гъоркь доб мехалъ ра хъа -
рал гьел лъикIал гIадатал ни лъер 
районалда жеги цIунун руго. са най-
илго цоцахъе гьоболлъухъ хьвадун 
тIей гьечIеб гьудуллъиялъул бу-
хьен буго нилъер къелдерил ро са-
базул ЧIарада районалъул Гьочоб ва 
ГIурухъ-сотIа росабазулгун. шко-
ла  лъул коллективаз гIуцIарал гьел 

дандчIваял жамагIаталъул щулияб 
гьудуллъиялде сверана. Гьединал ми-
салал жеги рехсезе бегьула. сонал 
анагIан заманаялъ бихьизабулеб буго 
ГIаб дуразакъовас ургъаралго гIадал 
лъикIал гIадатал нилъее жакъа хIажат 
рукIин.   исана, район гIуцIаралдаса 80 
сон тIубаялде гIуцIулел тадбираздаги 
нижеца цIикIкIун кIвар кьолеб бу-
го мадугьалихъ ругел ва цогидал Да-
гъистаналъул районазулгун гьудул-
лъиялъул бухьен шулаги гьабун гьеб 
горсвери жеги гIатIид гьабиялде. 
ХIи сабалде босун буго, цебего гIадин 
Хун захъ, Гъуниб, ЧIарада, лъаратIа, 
Гъизилюрт ва цогидал районазулгун 
спорталъул, халкъиял гьунарчагIазул 
ва цогидал  цадахъал дандчIваял гIу-
цIизе.

аби буго щивав чиясда тIадаб 
ишлъун бугин гIумруялда жаниб  
гъветI чIезеги  мина базеги, гьанже 
цIияб гIадатлъун баккун буго бицине 
гIурал ишал гьарурав, гьеб къватIибе 
загьир гьабизе гьунар бугев чиясда 
тIехь хъвазеги тIадаблъун рикIкIунеб.  
Бажарулеб бугони гьединаб иш бу-
кIинеселъе цIакъ хIажатаблъун би-
хьула дидагоги. 

«Къалмица хъвараб рагIи гIащ-
тIиялъ къотIуларо», - ян абиги гье-
чIищха.

Дида ккола ГIабдуразакъовасул 
ракIалде щвеязул тIехь, щивав ма-
гIарулас столалдаги лъун, зама-за-
маналдаса цIидасан цIалулеб, цIа-
лан щинахъе  нилъер заманаялъул 
цIи-цIиял рахъазе къимат кьезе квер-
бакъулеб, цIи-цIиял пикраби ри-
жизарулеб хIажатаб мажмугIлъун лъу-
гьанилан. Гьениб, гIемерал насихIатал 
гьаричIого,  рекIелъе унеб  гIадатияб 
къагIидаялъ кьун буго гIумруялъул 
лъикIабгун сурараб, чIегIерабгун хъа-
хIаб батIа бахъизе лъалеб якъинаб   
сипат-сурат. «о времени и о себе» 
тIехьалда бицунеб буго бахIарчиго 
хваразул къисматалъул, къо хIехьон 
хIалтIаразул захIматалъ кьолеб хIа-
силалъул, халкъ ресукълъиялда бугеб 
мехалъ рикъарулел «гIанхварабазул» 
хъантIиялъулги,  жидерго хъулухъ 
цIу нулаго намус кIочонезул кIар-
чанлъиялъулги - ургъун бахъараб 
жо тIехьалда щибго гьечIо. Гье-
ниб баянго кьолеб буго нилъер за-
маналъулги гьелъул «бахIарзазулги» 
гIаммаб хасият. авторас къалмиде 
босарабщинаб  хIакъикъат букIиналъ 
батила цIалдолезе тIехьалъул кIвар ва 
цIидасанги гьеб цIализе бугеб къасд 
цIикIкIунеб бугебги.

махIачхъалаялде бухьараб ир-
гадулаб сапаралдаса районалде тIад-
вуссунев дица тIаса вичIичIого цIа-
лана генераласул тIехь. Гьелъ дир 
рекIее гьабураб асаралъул гIадатиял 
рагIабаздалъун бицине захIмат бу-
го. ГIадатияв магIарулас бигьаго 
ре  кIелъе унеб гIадатияб мацIалъ 
хъвараб гьеб тIехь щивав магIарулас 
цIализе мустахIикъаблъун бихьула 
дида. тIехьалъ рагьулеб буго мугI-
рул улкаялъул къадру цIунарав да-
гъистаниясул хасият, ВатIаналдехун 
гьесул бугеб рокьи. Гьесдаса мисал 
босараллъун цIиял гIелал куцазе 
бажарани республикаги улкаги бер-
цинлъулеб кIудияб бечелъилъун бу-
кIинаан нилъее гьеб.

 цоги нухалъ такрар гьабун абила 
- гьев бажари бугев гIуцIарухъан, 
гIакъилав,  пачалихъиявгун жамгIияв 
хIаракатчи, гIадатияв инсан мухIамад 
ГIабдуразакъов нилъер районалда гIо-
лел наслабазе  мисаллъун  вукIиналдаса 
вохаравги чIухIаравги вуго дун.

     

 ХIурматиял районцоял, исана нилъер район гIу-
цIаралдаса 90 сон тIубалеб букIинги хIи сабалде бо-
сун, редакциялъул хIук му кка на нилъер ракьалда 
нас лабазе мисаллъун хутIулел районцоязул бица рал 
макъалаби ва цоги асарал газеталда лъезе. Жа къасеб 
но мералда кьолеб бу го нилъер районалъе гIе мерал 
соназ нухмалъи гьабурав,  гIакъилав ин сан  МухIамад  
МухIамадзагьидовас 10 со налъ цебе, ай районалъул 80 
сонилаб юби леялде хIадурлъулаго, генерал МухIамад 
ГIаб ду ра закъовасул рахъалъ хъвараб гьаб макъала. 

«Къалмица хъвараб рагIи 
гIащтIиялъ къотIуларо»
(М. ГIабдуразакъовасул « О времени и о себе 
« абураб тIехь цIалидал рижарал пикраби)

мухIамад  МУХIАМАДзАГьиДОВ
2008 сон.

ЦОЛъИ
ЮБилЕял, БарКиял

сПорт

1972  соналъ  Буйнакскиялъул  педучилищеги  лъугIун 
ГIабдулаев  мухIамадрасул  хIалтIизе  лъугьана  т1идиб 
школалъул байбихьул  классалъул  мугIалимлъун. 1987  
соналдаса  нахъе  гьес  кьолел  руго  авар мацIалъул, тех-
нологиялъул дарсал. Гьес нухмалъи гьабула про фо-
риентациялъул ва технологиялъул кабинетазеги. Гьел 
мах щалил рукъзабахъ руго берцинго  цIалдохъабаз  гьа-
ру рал  батIи – батIиял тIагIелал. умумузул  данделъи тIо-
бит1улелъул гьабула  гьел  тIагIелазул  выставкабиги.     

цIалдохъабиги  рачун  мухIамадрасул  уна тIабигIа-
талде,  рохьове  батIи – батIиял  тIагIелал  гьаризе  цIул  
къотIизе. Гьес  махщалида  малъула  цIалдохъабазда  ба-
тIи – батIиял  станоказдаги  хIалтIизе, берцинал  цIулал  
тIагIелал  гьаризе.  45  соналъул  хIалтIул  стаж  жиндир  
бугев  мухIамадрасул  КIодохIиловичасул  лъикIаб  къадру-
къимат  буго  коллективалдаги  ва  росдал  жамагIаталдаги  
гьоркьоб.

мугIалимзабазул  коллективалъ «цолъи»  газеталъул 
гьурмаздасан  юбилейги  баркун, гьарулеб буго, жиндир  
гIумруялъул  70  сон  барав  ГIабдулаев   мухIамадрасулие  

щу лияб  сахлъи, халатаб  гIумру, гIумруялъулъ  икъбал. 
Хас  гьабун  бокьун  буго  баркизе  гьесда  юбилейги.  ГIамал-
тIабигIат  берцинав  инсан,  кидаго  вукIана  мун  нижее  
насихIатчилъун, мисалиявлъун . 

ХIажалъи  ккаралъув  хIалай ватулев

ЛъикIав  инсан  вуго, МухIамадрасул.

Бокьараб  ишалъулъ  кумек  гьабулев,

Гьайбатав, хIеренав  нижер  мугIалим.

Бусурманчиясул  мурад  тIубазе

Гьеле  гьесул  рекIелъ  гьабураб  ният.

намусгун  гIаданлъи  жиндилъ  бессарав,

Баркула  юбилей  коллективалъго.

Халатал  санал  кьун, рохелалъ  къвал  бан,

Сахаб  гIумруялда  даим  тайги  мун.

Гьарула  рекIее  имангун, сабру,

Сабур  кьун  куцазе  цIицIиял г1елал.

Кидаго  хутIайги, МухIамадрасул,

Къиматго, къадруго  гIолилазда  гъорлъ.

Гъваридаб  гIакълуги, гIакъилаб  дарсги,

Дурусго  босила  цIалдохъабаца.

нус – нус  цIалдохъаби  битIараб  нухде,

ТIоритIи  батила  талихIлъун  дуе.

Лъималхъизаналъул  талихI – рохалил,

Хабар  лъикIаб  щваги  щибаб  къойил  дуй.

нахъеги  юбилей  ракI – ракIалъ  баркун,

Бокьун  буго  дуе  сахлъи  гьаризе. 

Биччанте  дур  гIумру  хадубккун  жеги

Аралда  релълъине, жеги  лъикIлъизе!
                                                                              

                                           П. Инусова,
ТIидиб школалъул гIуцIарухъан

Намусгун гIаданлъи  жиндилъ бессарав

«Бакълъухъ росдал гIолилал» жамгIияб гIуцIиялъул 
хIаракаталдалъун  столалда тIад хIалеб теннисалъул 
къецал тIоритIана дагьал церегIан къоязда Бакълъухъ 
росулъ. Санайилго тIоритIулел гьел къецазда гIахьаллъана 
росулъ ва Дагъистаналъул шагьараздагун районазда 
гIумру гьабун ругел бакълъадерил гIолохъабазул 27 чи.

мадрасалъул спортивияб зал рагьи данде ккезабун тIо-
ритIулел гьел къецазда  тIоцебесеб бакI босана  насухIов 
рамазаница. КIиабилеб бакIалде вачIана асадулаев асадула, 
ва лъабабилеб бакI босана ГьитIиномухIамадов ГIабдулаца.

росдал гIолилал цолъиялъул, гьудуллъиялъулабгун вац-
лъиялъул бухьен щулалъиялъул мурадалда тIоритIарал гьел 
къецазда бергьаразе  росдал гIолилазул жамгIияб гIуцIия-
лъул рахъалдасан кьуна кубокал,медалал ва грамотаби.

7-8 сон букIана  ХIебда 
росдал  больни цая  лъул кIкIа   лахъ авалалда ругел гIада-
мазул рокъобе то калъул къуват гIоларого, рокъоб бугеб 
токалъул ала тал букIине кколеб хIалалда хIалтIуларого. 

ниж, цIикIкIарал чагIазе газета цIализецин канлъи 
гIолареб заманги гIемер букIунаан. 

нижее бугеб къварилъиялъул бицун чанго нухалъ  
токалъул идараялъул  нухмалъулезда аскIоре аниги  гье-
лъул хIасил ккун букIинчIо.

цо къоялъ мажгиталдаса вуссунаго нухда дандчIвана 
нилъер районалъул бетIер мухIамад ХIасанов. сахлъи, 
чIаголъиялъул гьикъа-бакъиялдаса хадуб гьес дида 
цIехана жинда тIадкъай гьабизе жо гьечIищин абун.

Дица нухда эхетаралъувго гьесда къокъго нижер то-
калъул бугеб къварилъиялъул бицана.

 Къокъабго заманалда жаниб нижер авалалда бас-
риябги нахъе бахъун, цIикIкIараб къуваталъул транс-
форматор лъуна. жакъа нижер авалалда щивасул рокъоб 
лъикIаб къуваталъул ток буго.

нижер авалалда гIумру гьабулезул ва дирго ра-
хъалдасан районалъул «цолъи» газета гьоркьоб ккун 
ракI-ракIалъулаб баркала загьир гьабизе бокьун буго 
районалъул бетIерасе нижее бугеб къварилъи бичIчIун, 
гьеб масъала къокъабго заманалда жаниб тIубаралъухъ. 

аллагьас гьабулелъе квербакъаги, ниж гIадин аллагь-
ги разилъаги дудаса.

МуртазагIали МУХIАМАДХIАжиеВ

БарКалаялъул КаГъат

Ниж гIадин 
Аллагьги 
разилъаги 

Бакълъухъ 
теннисалъул къецал

нижеР МУХБиР

ОБъЯВЛЕНИЕ

Утерянный аттестат за номером № Б 6815909, 
выданный Курбанову Шахбану Курбановичу, об окон -
чании в 2003 году Батлухской СОШ, считать недейст-
вительным.


